
Күп фатирлы йортларны һәм күчемсез 

мөлкәтнең башка объектларын өлешле 

төзү өлкәсендә мәҗбүри таләпләрне 

бозуларны профилактикалау 

программасын раслау турында  

 

2008 елның 26 декабрендәге «Дәүләт контролен (күзәтчелеген) һәм 

муниципаль контрольне гамәлгә ашырганда юридик затларның һәм 

индивидуаль эшкуарларның хокукларын яклау турында» 294-ФЗ номерлы 

Федераль закон, «Татарстан Республикасы муниципаль районнары һәм шәһәр 

округлары җирле үзидарә органнарына күп фатирлы йортларны һәм (яисә) 

күчемсез милек объектларын өлешле төзү өлкәсендә, шулай ук күп фатирлы 

йортлар төзү белән бәйле торак-төзелеш кооперативлары эшчәнлегенә дәүләт 

контролен (күзәтчелеген) гамәлгә ашыру буенча Татарстан Республикасы 

дәүләт вәкаләтләрен бирү турында» 2007 елның 27 декабрендәге 66-ТРЗ 

номерлы Татарстан Республикасы законы нигезендә, Зеленодольск муниципаль 

районы Башкарма комитеты  

 

КАРАР БИРӘ: 

 

1. 2018 елга Зеленодольск муниципаль районында күп фатирлы йортларны 

һәм күчемсез мөлкәтнең башка объектларын өлешле төзү өлкәсендәге мәҗбүри 

таләпләрне бозуларны профилактикалау буенча беркетелгән программаны 

әлеге карарга кушымта нигезендә расларга. 

2. Зеленодольск муниципаль районы Советы аппаратының җәмәгатьчелек 

һәм массакүләм мәгълүмат чаралары белән элемтә бүлеге башлыгына әлеге 

карарны «Интернет» мәгълүмат-телекоммуникация челтәрендә Татарстан 

Республикасы муниципаль берәмлекләре порталы составындагы Татарстан 

Республикасы Зеленодольск муниципаль районының рәсми сайтында 

(http:zelenodolsk.tatarstan.ru) урнаштыруны тәэмин итәргә . 

3. Әлеге карарның үтәлешен контрольдә тотуны үз җаваплылыгымда 

калдырам. 
 

Җитәкче                                     А.Х. Сәхибуллин 

 



Расланган 

Зеленодольск муниципаль районы 

Башкарма комитетының  

2018 елның 12 февралендәге  

292 номерлы карары белән  

 

 

2018 елга Зеленодольск муниципаль районында күп фатирлы йортларны 

һәм күчемсез мөлкәтнең башка объектларын өлешле төзү өлкәсендә мәҗбүри 

таләпләрне бозуларны профилактикалау программасы 

 

1. Гомуми нигезләмәләр 

 

2018 елга Зеленодольск муниципаль районында күп фатирлы йортларны 

һәм күчемсез мөлкәтнең башка объектларын өлешле төзү өлкәсендәге мәҗбүри 

таләпләрне бозуларны профилактикалау программасы (алга таба - Программа) 

күп фатирлы йортларны һәм күчемсез мөлкәтнең башка объектларын төзү өчен 

өлешле төзелештә катнашучыларның акчаларын җәлеп итүче төзүчеләр 

тарафыннан(алга таба - төзүчеләр) рөхсәт ителә торган өлешле төзелеш 

өлкәсендәге законнарны бозу дәрәҗәләрен киметүгә, мондый хокук бозуларның 

сәбәпләрен һәм шартларын бетерүгә юнәлдерелгән чаралар системасы булып 

тора. 

 

2. Программаның максатлары һәм бурычлары 

 

Өлешле төзелеш өлкәсендә закон бозуларны профилактикалау өлешле 

төзелештә катнашу турындагы законнарны төзүчеләр тарафыннан үтәүне 

тәэмин итүгә юнәлдерелгән. 

Әлеге максатка ирешү өчен түбәндәге бурычларны хәл итү таләп ителә: 

өлешле төзелеш өлкәсендә хокук мөнәсәбәтләрен җайга сала торган 

закон һәм норматив хокукый актлар таләпләрен үтәү өчен төзүчеләрнең 

җаваплылыгы дәрәҗәсен күтәрү; 

өлешле төзелеш һәм төзүчеләр эшчәнлеге өлкәсендәге законнар 

таләпләре турында гражданнарның хәбәрдарлыгын арттыру; 

гражданнарның һәм оешмаларның өлешле төзелеше өлкәсендәге 

законнар бозуларны кисәтү эшчәнлегенә җәлеп итү; 

төзүчеләр тарафыннан өлешле төзелеш өлкәсендәге законнар бозуның 

иң киң таралганнарын кылуга китерә торган  сәбәпләрне һәм шартларны 

ачыклау һәм бетерү. 

 

3. Профилактика эшчәнлеген тәэмин итүче төп юнәлешләр. 

 

Өлешле төзелеш өлкәсендәге законнарны бозуларны профилактикалау 

кысаларында Зеленодольск муниципаль районы Башкарма комитеты 

эшчәнлегенең төп юнәлешләре түбәндәге чараларны үткәрү: 



өлешле төзелеш һәм аның үзгәрешләре өлкәсендәге законнар 

мониторингы; 

төзүчеләр тарафыннан закон таләпләрен бозуның өстенлекле төрләрен 

билгеләү; 

өлешле төзелеш өлкәсендә килеп туган вазгыятьне исәпкә алып, хокук 

бозуларны профилактикалауның өстенлекле юнәлешләрен төгәлләштерү; 

өлешле төзелеш өлкәсендәге законнарга кертелгән үзгәрешләрне исәпкә 

алып, хокук бозуларны профилактикалау өлкәсендә планлаштыру; 

Зеленодольск муниципаль районының рәсми сайтында норматив 

хокукый актлар исемлекләрен яисә мәҗбүри таләпләре булган, аларның 

үтәлешен тикшереп тору (күзәтчелек) предметы булып торган аерым 

өлешләрен, шулай ук тиешле норматив хокукый актлар текстларын урнаштыру; 

төзүче эшчәнлегенә карата үткәрелгән тикшерүләр турында мәгълүмат, Россия 

Федерациясе законнары белән чикләнгән мәгълүматлардан тыш; төзүчене, 

аның вазыйфаи затларын  өлешле төзелеш өлкәсендәге закон таләпләрен бозган 

өчен административ җаваплылыкка тарту турында үз көченә кергән карарлар 

турында мәгълүмат; дәүләт контролен (күзәтчелеген) гамәлгә ашыруның хокук 

куллану практикасын гомумиләштерү; типик бозулар һәм аларга аңлатмалар; 

һәм башка материаллар. 

Эшчәнлекнең югарыда күрсәтелгән төп юнәлешләре кысаларында 

өлешле төзелеш өлкәсендәге вәзгыятькә анализ ясала; хокук саклау 

органнарына һәм прокуратурага өлешле төзелештә катнашучыларның 

хокукларын төзүчеләр тарафыннан күпләп бозу очраклары барлыкка килү 

турында мәгълүмат бирү гамәлгә ашырыла. 

 

4. Программаның көтелгән нәтиҗәләре 

 

Программаны гамәлгә ашыру нәтиҗәсендә түбәндәгеләр көтелә: 

өлешле төзелеш өлкәсендәге законнар бозу санын киметү; 

өлешле төзүдә катнашу шартнамәләре төзергә ниятләгән гражданнарның 

һәм гражданнарның хәбәрдарлык дәрәҗәсен арттыру; 

гражданнар һәм оешмалар белән үзара хезмәттәшлектә өлешле төзелеш 

өлкәсендә закон бозуларны ачыклау һәм хокук бозуларга юл куйган 

төзүчеләргә җаваплылык чараларын оператив куллану. 

5. Программа чаралары исемлеге 

 
№ т/б Чараның атамасы Җаваплы башкаручы Башкару срогы 



1. Күп фатирлы йортларны һәм (яисә) күчемсез 

мөлкәтнең бүтән объектларын өлешле төзү 

өлкәсендә тикшереп тору һәм күзәтчелек 

предметы булган норматив хокукый актлар яисә 

аларның мәҗбүри таләпләре булган аерым 

өлешләре исемлеген, шулай ук тиешле норматив 

хокукый актлар текстларын һәм күрсәтелгән 

норматив хокукый актларга кертелә торган 

үзгәрешләрне әзерләү (алга таба - Исемлек). 

Зеленодольск 

муниципаль районы 

Башкарма комитеты 

белгечләре 

Норматив-

хокукый 

актларга 

үзгәрешләр 

кертелгән саен 

 

2.  Тиешле норматив хокукый актларның текстлары 

(текстларына сылтамалар) белән өлешле төзелеш 

өлкәсендә законнарның үтәлешен күзәтү 

предметы булган норматив хокукый актлар 

исемлеге яки аларның мәҗбүри таләпләр булган 

өлешләре "Интернет" мәгълүмати-

телекоммуникацион челтәрендә Зеленодольск 

муниципаль районының рәсми сайтында 

http://zelenodolsk.tatarstan.ru. урнаштыру  

Зеленодольск 

муниципаль районы 

Башкарма комитеты 

белгечләре 

Норматив-

хокукый 

актларга 

үзгәрешләр 

кертелгән саен 

 

 

3. Мәҗбүри таләпләр үзгәргән очракта, гамәлдәге 

актларга кертелгән үзгәрешләргә, аларның 

гамәлгә керү срогына һәм тәртибенә мәҗбүри 

таләпләр билгели торган яңа норматив хокукый 

актларны Зеленодольск муниципаль районының 

рәсми сайтында http://zelenodolsk.tatarstan.ru 

әзерләү һәм урнаштыру.  

Зеленодольск 

муниципаль районы 

Башкарма комитеты 

белгечләре 

Норматив-

хокукый 

актларга 

үзгәрешләр 

кертелгән 

саен 

 

4. Хатлар (шулай ук электрон почта тарафыннан 

җибәрелгән хәбәрләрне) җибәрү, киңәшмәләр, 

семинарлар уздыру юлы белән төзүчеләргә 

мәҗбүри таләпләрне үтәү мәсьәләләре буенча 

мәгълүмат бирү  

Зеленодольск 

муниципаль районы 

Башкарма комитеты 

җитәкчесенең 

урынбасары, белгечләре 

Ел дәвамында 

5. Өлешле төзелеш өлкәсендәге законнарның 

үтәлешен күзәтүне Зеленодольск муниципаль 

районының рәсми сайтында 

http://zelenodolsk.tatarstan.ru обзорны урнаштырып 

гамәлгә ашыру практикасын гомумиләштерү  

Зеленодольск 

муниципаль районы 

Башкарма комитеты 

белгечләре 

Елга бер тапкыр  

(ел нәтиҗәләре 

буенча) 

6. Күп фатирлы йортларны һәм (яки) күчемсез 

мөлкәтнең бүтән объектларын өлешле төзү 

мәсьәләләре буенча гражданнарга консультация 

бирү 

Зеленодольск 

муниципаль районы 

Башкарма комитеты 

җитәкчесе урынбасары 

һәм белгечләре 

Ел дәвамында 

 

 

http://zelenodolsk.tatarstan.ru/
http://zelenodolsk.tatarstan.ru/
http://zelenodolsk.tatarstan.ru/

